
Strategaeth lechyd a Llesiant 2020-2023
1.0 Cyflwyniad

Mae dysgwyr, aelodau a staff y sefydliad yn bwysig iawn i Addysg Oedolion Cymru | Adult Learning
Wales, ac mae eu hiechyd, eu diogelwch a’u llesiant yn flaenoriaethau allweddol sy’'n cael y sylw
pennaf yn ei cynlluniau ac wrth wneud ein penderfyniadau bob amser.

Mae gweithlu sy’n iach ac yn gryf ei gymhelliant yn fwy cynhyrchiol, felly gorau yn y byd fydd hwyliau
ein staff, gorau’n y byd fydd effeithiolrwydd tebygol ein sefydliad. Bydd hyn hefyd yn gwella
profiadau a deilliannau ein dysgwyr. Mae hybu iechyd a llesiant ein dysgwyr a’n haelodau cyn bwysiced
o ran cynnal presenoldeb rhagorol, eu cynorthwyo i lwyddo, ac annog ymgysylltu rhagweithiol a’r
sefydliad.

Mae’r Strategaeth lechyd a Llesiant yn cynnig fframwaith i wella iechyd a llesiant cymuned ein coleg
trwy hybu ac annog lles yn y gweithle, yn yr ystafell ddosbarth, ac yn y gymuned ehangach. Bydd y
sefydliad yn cydweithio &'n staff, ag Unite (ein hundeb llafur cydnabyddedig) ac & grwpiau a
rhwydweithiau eraill i gyflawni’r strategaeth hon a’r cynlluniau gweithredu cysylltiedig. Bydd y
sefydliad hefyd yn defnyddio ei strwythur democrataidd i annog agweddau cadarnhaol at lechyd a
Llesiant, trwy ymgysylltu a dysgwyr, aelodau, Llywodraethwyr a Phartneriaid.

2.0 Nodau’r Strategaeth lechyd a Llesiant
Dyma nodau’r Strategaeth lechyd a Llesiant:

e Cefnogi a chynnal amgylchedd gweithio a dysgu iach

e Cynorthwyo staff, dysgwyr ac aelodau i ymorol am eu hiechyd a’u llesiant eu hunain

¢ Dangos pa mor werthfawr yw iechyd a llesiant ym marn y sefydliad

e Cynyddu ymgysylltiad a chyfranogiad cyflogeion, dysgwyr ac aelodau

e Cynorthwyo cyflogeion a dysgwyr sydd & chyflyrau iechyd i ddal ati i weithio neu
barhau a’u hastudiaethau

e Gwella moral y staff, gan sicrhau lefelau boddhad staff sy’n 80% neu’n uwch

e Cynnal lefelau presenoldeb staff sy’n 97% neu’n fwy

e Cynnal cyfraddau cwblhau dysgwyr sy’n 98% neu’n fwy*

e Cynnal lefelau boddhad cyffredinol dysgwyr sy’n 99% neu’n fwy

*Darpariaeth a ariennir gan Lywodraeth Cymru



3.0 lechyd a Llesiant yn AOC|ALW

Ar hyn o bryd, mae gennym nifer o bolisiau, blaengareddau a chynlluniau i gynorthwyo i ddatblygu
gweithlu a charfan o ddysgwyr sy’n gadarnhaol eu hagwedd, yn iach, ac yn gryf eu cymhelliant. Rydym
yn cydnabod bod angen rhagor o waith datblygu mewn rhai meysydd i hyrwyddo a chodi
ymwybyddiaeth o faterion yn ymwneud 3 llesiant ac i gynorthwyo ein staff, ein dysgwyr a’n haelodau
i ddatblygu strategaethau i’'w galluogi i gynnal eu hiechyd a’u llesiant eu hunain.

Er mwyn datblygu dull cynhwysfawr ar lefel y coleg cyfan o gynnal iechyd a llesiant, mae angen ystyried
nifer o feysydd allweddol, sef:

e Arweinyddiaeth a Rheoli

e Ethos ac Amgylchedd y Sefydliad
e lechyd a diogelwch

e Cwricwlwm

e Llaisy Dysgwyr

e Cynorthwyo Dysgwyr

e Cynnwys y staff

e Llesiant staff a chymorth ynghylch hynny
e Hyfforddiant a datblygu

e Diogelu

e Gweithio mewn partneriaeth

3.1 Arweinyddiaeth a Rheoli

Mae iechyd a llesiant ein dysgwyr, ein staff a’n haelodau yn fater allweddol i’'n timau rheoli ac arwain,
ac i'n corff llywodraethu. Caiff materion llesiant eu hadolygu’'n rheolaidd gan y Tim Rheoli
Gweithredol, yr Uwch Dim Rheoli a’'r Uwch Dim Arwain, a chant eu monitro a’u harchwilion gan Gyngor
AOC|ALW, trwy gyfrwng y Pwyllgor Adnoddau a’r Pwyllgor Profiadau Dysgwyr.

Mae cyfrifoldebau rheolwyr ynghylch iechyd a llesiant wedi’u diffinio’n eglur a chant eu cyfathrebu’n
eglur, ac mae cyfrifoldeb strategol ynghylch llesiant staff a dysgwyr ynghyd a chynaliadwyedd
amgylcheddol wedi’i neilltuo i Bennaeth Gwasanaethau i Ddysgwyr ac Adnoddau.

Mae gweithgor wedi’i sefydlu i ddatblygu pecyn cymorth i alluogi tiwtoriaid i gefnogi iechyd a llesiant
dysgwyr. Mae’r griwp hwn yn cynnwys croestoriad o staff cymorth a chyflawni, a bydd hefyd yn
cyfrannu fel y bo’n briodol at flaengareddau iechyd a llesiant yn y sefydliad drwyddo draw.

Yn unol & nod strategol “Twf Cyfrifol”, mae’r tim rheoli wedi ymrwymo i ddatblygu’n gynaliadwy, gan
sicrhau ein bod yn gweithredu mewn modd sy’n iach ac yn ddiogel ac yn ystyriol o’'r amgylchedd.



3.2 Ethos ac Amgylchedd y Sefydliad

Mae Addysg Oedolion Cymru | Adult Learning Wales wedi ymrwymo i greu amgylchedd dysgu a gwaith
ble caiff pawb ei drin ag urddas a pharch.

Pwysleisir pwysigrwydd iechyd a llesiant staff a dysgwyr trwy gyfrwng ein cyfathrebu mewnol ac
allanol, gan gynnwys cylchlythyrau rheolaidd ynghylch llesiant a chefnogi cynlluniau iechyd a llesiant
ar y lefel genedlaethol, e.e. Diwrnod lechyd Meddwl y Byd.

Mae Llysgenhadon lechyd Meddwl, ynghyd ag aelodau o’r staff sydd wedi’u hyfforddi i roi Cymorth
Cyntaf ynghylch lechyd Meddwl, ar gael i hybu a chefnogiiechyd meddwl yn y sefydliad drwyddo draw.

Ategir ethos ein sefydliad gan fframwaith o bolisiau a gweithdrefnau sy’n nodi'n eglur beth yw
disgwyliadau’r sefydliad, ein staff a’n dysgwyr a’n haelodau.

Disgwylir i ddysgwyr ymrwymo i god ymddygiad sy’n nodi’r camau y dylai’r sefydliad a’r dysgwyr eu
cymryd i greu amgylchedd cefnogol a chynhwysol, a cheir disgrifiad eglur o’r hyn a ddisgwylir gan y
staff yng nghod ymddygiad y staff a’r polisiau ategol. Ymdrinnir ag unrhyw achosion o dramgwyddo’r
cod ymddygiad trwy gyfrwng y Polisi Disgyblu Staff neu’r Weithdrefn ynghylch Ymddygiad Annerbyniol
gan Ddysgwyr.

Caiff adnoddau i gynorthwyo i gynnal iechyd a llesiant eu rhannu a’n staff trwy gyfrwng SharePoint ac
a’n dysgwyr a’n haelodau trwy gyfrwng ein gwefan.

3.3 lechyd a Diogelwch

Ceir ymrwymiad cryf amlwg i iechyd, diogelwch a llesiant holl aelodau staff, tiwtoriaid a dysgwyr
AOC|ALW. Mae’r polisi lechyd a Diogelwch, a ategir gan amrywiaeth o weithdrefnau lechyd a
Diogelwch, yn darparu fframwaith i sicrhau bod iechyd, diogelwch a lles yr holl staff, dysgwyr,
ymwelwyr a chontractwyr yn ystyriaethau hollbwysig yn holl weithgareddau’r sefydliad.

Mae holl aelodau’r Tim Rheoli Gweithredol yn gyfrifol am reoli gweithle diogel a lles staff a dysgwyr,
a chymorth gan y Rheolwr lechyd, Diogelwch a’r Amgylchedd. Bydd aelodau o’r staff sy’n gymwys ac
yn hyfforddedig yn cynnal asesiadau rheolaidd o risgiau yn swyddfeydd a mannau addysgu AOC|ALW.

Hysbysir y Pwyllgor Adnoddau a’r Cyngor am faterion iechyd a diogelwch a byddant yn eu monitro.
3.4 Cwricwlwm

Mae AOC|ALW yn darparu nifer o gyrsiau sy’n rhoi sylw i agweddau amrywiol ar iechyd a llesiant. Mae
ein Strategaeth Cwricwlwm yn ystyried nifer o ysgogwyr ar y lefel genedlaethol sy’n dylanwadu ar
gynllunio a chyflawni’r cwricwlwm. Un o’r rhain yw ‘Deddf Llesiant Cenedlaethau’r Dyfodol (Cymru)
2015. Mae “Cydnerthedd” ac “laith” yn ddau o blith saith nod y Ddeddf, ac rydym yn cynnig nifer o
raglenni sy’n cynorthwyo i gyflawni’r themau hyn. Mae’r rhain yn cynnwys: Bwyta’n lach, lechyd a



Maeth, Diogelu, Diogelwch Ar-lein, Cyfrifoldeb Digidol, Datblygu Sgiliau Cydnerthedd, Magu Hyder ac
Ymwybyddiaeth o lechyd Meddwl.

Yn ogystal &’r prif raglenniiechyd a lles, mae “lechyd a Llesiant” yn un o’r themau trawsbynciol y mae’n
ofynnol i'n staff darparu eu hymgorffori wrth gynllunio, paratoi a chyflawni cyrsiau yn holl feysydd ein
rhaglenni. | gynorthwyo staff cyflawni & hyn, mae gweithgor pecyn cymorth iechyd a llesiant wedi’i
sefydlu.

Mae’r pecyn cymorth hwn yn cynnwys adnoddau a dolenni at weithgareddau yn y meysydd canlynol:

e Bwyta’n lach a Ffyrdd o Fyw lach
e lechyd Meddwl

e Diogelwch Ar-lein

e Diogelu a Prevent

Mae cynefino dysgwyr yn agwedd bwysig ar y daith ddysgu ac mae hynny’n cynnig cyfle i’r holl staff
gyflawni hysbysu dysgwyr am yr amrywiaeth o wasanaethau sydd ar gael sy’n cynorthwyo i gynnal eu
hiechyd a’u llesiant. Mae cynnwys presennol y sesiynau cynefino yn cwmpasu amrywiaeth o
ystyriaethau a gwybodaeth ynghylch iechyd, diogelwch a llesiant.

3.5 Llais y Dysgwyr

Rydym yn gwneud ein gorau glas i sicrhau ein bod yn cynnig addysgu a dysgu sy’n cyflawni’r safonau
gorau, ac felly, mae cael gwybod am brofiadau dysgu ein gwerthfawr yn fuddiol iawn i ni. 0} Rydym yn
ymdrechu i sicrhau cynhwysiant ac yn cydnabod pwysigrwydd defnyddio dulliau ymgysyllitu
traddodiadol yn ogystal & chroesawu technolegau newydd a dulliau arloesol. Mae Strategaeth
Cynnwys Dysgwyr wrthi’n cael ei datblygu. Bydd hyn yn nodi’r dulliau ymgysylltu & ddefnyddir gan y
sefydliad, ynghyd & chamau gweithredu ychwanegol sy’n ofynnol yn y maes hwn.

Mae AOC|ALW wedi ymrwymo i ddarparu profiad rhagorol ac effeithiol i ddysgwyr gan gynnwys
sicrhau bod gan ddysgwyr lais cryf, trwy gyfrwng:

e ymgorffori llais y dysgwyr yn eu cynlluniau strategol a gweithredol

¢ hybu diwylliant sy’n rhoi pwyslais ar gynnwys dysgwyr sy’n seiliedig ar ethos sefydlol
ein sefydliad, sef cynhwysiant, gwirfoddoliaeth a dysgu democrataidd

e cynorthwyo dysgwyr yn unigol a gyda'i gilydd i gyfrannu’n weithredol at y drafodaeth
ynghylch dysgu

e gwrando ar ein dysgwyr, darpar ddysgwyr a phartneriaid, gan ystyried eu
safbwyntiau'n ddifrifol a gwrando arnynt i wella ein gwasanaethau.

Gofynnir i ddysgwyr fyfyrio ynghylch y canlyniadau y byddant wedi’u cyflawni erbyn diwedd eu cwrs.
Mae hyn yn cynnwys cwestiynau penodol ynghylch iechyd a lles, annibyniaeth a’u hagwedd at fywyd.



Bydd y sefydliad yn monitro lefelau’r canfyddiadau hyn (a chymaryddion eraill) yn ofalus, er mwyn
dirnad sut mae dysgu yn dylanwadu ar iechyd a llesiant dysgwyr.

Defnyddir adborth gan ddysgwyr i helpu i lywio a llunio ein gwasanaethau, yn cynnwys rhai a
ddarperir i gynorthwyo a materion llesiant. Caiff adborth gan ddysgwyr ei fonitro gan Gyngor
AOC|ALW, trwy law’r Pwyllgor Profiadau Dysgwyr.

3.6 Cynorthwyo Dysgwyr

Mae AOC|ALW yn cynnig amrywiaeth o opsiynau cymorth i ddysgwyr, wedi’u teilwra yn unol ag
anghenion unigolion pan fo hynny’n briodol. Hysbysir dysgwyr am argaeledd cymorth ar adeg
cofrestru a thrwy gyfrwng y llawlyfr i ddysgwyr a gwefan AOC|ALW, ac mae tiwtoriaid yn gallu
cyfrannu’n fedrus at y broses o gynorthwyo dysgwyr sydd ag anghenion cymorth.

Gall dysgwyr gyrchu cymorth trwy sawl dull. Maent yn cynnwys y canlynol (ond nid dyma’r unig rai):

= Sgwrsio a’u Tiwtor, Swyddog Cyflawni’r Cwricwlwm neu Reolwr Rhanbarthol

= Ffonio llinell ymholiadau ddwyieithog y dderbynfa ar 03300 580845

= Ffonio’r Tim Gwasanaethau Cynorthwyo Dysgwyr

= Anfon neges testun at rif ffén symudol Gwasanaethau Dysgwyr - 07715 904 304
= E-bostio LearnerServices@adultlearning.wales

= Llenwi’r ffurflen Ymholiadau Cyffredinol ar-lein

= Llenwi’r ffurflen hunangyfeirio ar-lein i gyrchu gwasanaeth cwnsela.

Mae’n anochel y gall ffactor anrhagweladwy godi gan darfu ar astudiaethau dysgwr. Rydym yn
cydnabod y gall oedolion wynebu pob mathau o broblemau a heriau ar adegau gwahanol yn ystod eu
bywyd. Trwy gydweithio’n gefnogol, byddwn yn ceisio bod mor hyblyg ag y gallwn ni er mwyn mynd
i'r afael ag unrhyw broblemau y bydd ein dysgwyr yn eu profi. Gall hyn gynnwys gohirio eu lle i'w
galluogi i ailafael yn eu hastudiaethau yn ddiweddarach.

Gweithredir mesurau i sicrhau y profir cyn lleied ag y bo modd o straen yn yr amgylchedd. Hyfforddir
staff cyflawni a chynorthwyo i nodi achosion straen yn yr ystafell ddosbarth a byddant yn gweithredu
i fynd i’r afael ag unrhyw ffactorau pan fyddant yn codi. Gall dysgwyr hefyd gyrchu cyrsiau ychwanegol
ynghylch sgiliau Rheoli Straen a Chydnerthedd yn ogystal a’u prif astudiaethau.

Mae iechyd a llesiant ein dysgwyr yn bwysig i’r sefydliad, ac rydym yn dymuno cynorthwyo dysgwyr i
gyrchu’r cymorth y bydd arnynt ei angen, pan fydd arnynt angen hynny. Fel y cyfryw, rydym wedi
sefydlu cynllun hunangyfeirio yn ddiweddar, i alluogi dysgwyr i gael sgwrs gyfrinachol ag un o’n
cwnselwyr hyfforddedig.

Er y byddwn ni’'n gwneud popeth y gallwn ni i gynorthwyo dysgwyr yn y dosbarth, ar brydiau, bydd
angen arweiniad mwy arbenigol. Dan yr amgylchiadau hyn, byddwn yn cyfeirio dysgwyr i’'w galluogi i

gael y cymorth y bydd arnynt ei angen. Mae dogfen gyfeirio A-Y sy’n rhestru sefydliadau cymorth
allanol hefyd ar gael i ddysgwyr ac aelodau ar ein gwefan.

3.7 Cynnwys y staff

Cynhelir arolygon o'r staff bob dwy flynedd, a cheir cwestiynau penodol ynghylch materion llesiant.
Yn ystod arolwg ymgysylltu a llesiant staff yn 2018, nodwyd fod cyfathrebu a staff yn faes y dylid ei
wella, felly ers hynny, mae nifer o fesurau wedi cael eu cyflwyno ac maent yn gweithio’n effeithiol,
sef:

e E-byst rheolaidd at yr holl staff sydd bellach yn cynnwys yr holl diwtoriaid, yn dilyn
darparu cyfeiriadau e-bost y sefydliad iddynt;

e Cylchlythyrau rheolaidd at y staff;

e Rhannu Adroddiad y Prif Weithredwr i'r Cyngor yng nghyfarfodydd timau a
chyfarfodydd y Cydbwyllgor Ymgynghori a Negodi;

e Aelodau’r Uwch Dim Rheoli yn mynychu cyfarfodydd timau;

e Rhoi adborth gwell i’'r staff yn sgil cyfarfodydd y Tim Rheoli Gweithredol, trwy law
rheolwyr llinell a thrwy gyfrwng cyfarfodydd timau a’r Cydbwyllgor Ymgynghori a
Negodi.

Gall staff ddefnyddio cyfeiriad e-bost penodol sy’n eu galluogi i rannu eu syniadau a’u hawgrymiadau.

Anogir staff i ymaelodi ag undeb llafur os dymunant, ac mae’r sefydliad yn cydnabod Unite at
ddibenion cydfargeinio. Bydd cynrychiolwyr Unite yn rhoi adroddiadau rheolaidd i'r tim rheoli
ynghylch materion llesiant, ac mae iechyd, llesiant a phwysau o ran baich gwaith yn eitem sy’n cael ei
gynnwys yn agenda holl gyfarfodydd y Cydbwyllgor Ymgynghori a Negodi.

3.8 Llesiant staff a chymorth ynghylch hynny

Caiff llesiant staff ei fonitro trwy gyfrwng nifer o gyfryngau, gan gynnwys cyfarfodydd y Tim Rheoli
Gweithredol a’u Uwch Dim Rheoli. Caiff iechyd, llesiant a phwysau o ran baich gwaith eu hadolygu yn
holl gyfarfodydd y Cydbwyllgor Ymgynghori a Negodi, a hysbysir y Pwyllgor Adnoddau a’r Cyngor yn
rheolaidd am faterion yn ymwneud ag ymgysylltu a staff a’u llesiant.

Mae AOC|ALW yn cydnabod bod angen i staff gydbwyso cyfrifoldebau niferus yn y gweithle ac mewn
mannau eraill, ac yn credu y gall hybu gweithio ystwyth a hyblyg a dulliau sy’n ystyriol o anghenion
teuluoedd gynorthwyo staff i gyflawni’r cydbwysedd hwn, ac ar yr un pryd, gwella cymhelliant staff,
annog cydbwysedd rhwng bywyd a gwaith, lleihau’r straen o brofir gan staff, a gwella perfformiad a
chynhyrchiant.



Mae'r sefydliad yn cynnig hawl hael i gael gwahanol fathau o absenoldeb, er enghraifft, gwyliau
blynyddol, absenoldeb tosturiol ac absenoldeb yn achos argyfyngau sy’n ymwneud a dibynyddion,
absenoldeb mamolaeth, absenoldeb a rennir gan rieni, absenoldeb tadolaeth ac absenoldeb
mabwysiadu.

Rheoli presenoldeb yn rhagweithiol ac yn gyson trwy gyfrwng y Polisi Rheoli Presenoldeb. Mae’r polisi
hwn yn cynnig fframwaith cadarnhaol a chefnogol i alluogi rheoli’r holl bresenoldeb yn deg a
chydymdeimladwy. Bydd y sefydliad yn ceisio cymorth arbenigol gan ein darparwr gwasanaethau
iechyd galwedigaethol i hwyluso dychwelyd i weithio yn achos cyflogeion sy’n absennol oherwydd
salwch, neu alluogi cyflogeion i barhau i weithio gan weithredu addasiadau os bydd unrhyw
anawsterau iechyd yn codi.

Mae straen gormodol yn y gweithle yn niweidiol i gyflogeion ac i'r sefydliad. Mae’r sefydliad wedi
ymrwymo i nodi’r elfennau sy’n achosi straen gormodol y gall eu rheoli, a bydd yn gweithredui leihau’r
mathau hyn o straen i lefel sydd mor isel ag y bo’n ymarferol o fewn rheswm. Cydnabyddir y bydd
llawer o bobl, rywbryd neu’i gilydd tra byddant yn gweithio, yn profi problemau ac anawsterau a allai
beri straen, a bydd y sefydliad yn ymdrechu i gynnig cymorth priodol dan amgylchiadau o’r fath.

Trwy weithredu’r polisi Atal Straen, mae AOC|ALW yn ceisio:

e gwella ymwybyddiaeth gyffredinol o straen;

e gweithredu i fynd i'r afael & straen yn y gweithle a’i atal;

e cynorthwyo staff i reoli straen y bydd eraill ac y byddant hwy eu hunain yn ei brofi;

e rheoli problemau a fydd yn codi a chynnig gwasanaeth cyfeirio cyfrinachol,;

e rheoli'r broses o ddychwelyd i weithio yn achos y sawl sydd wedi profi problemau sy’n
gysylltiedig a straen;

e monitro a gwerthuso dangosyddion straen

Gall pob cyflogai ddefnyddio Ilinell gymorth y Bartneriaeth Cymorth Addysg, a hyrwyddir y gwasanaeth
hwn ar y dudalen lechyd a Llesiant yn SharePoint. Mae’r Bartneriaeth Cymorth Addysg yn darparu’r
amrywiaeth ddilynol o wasanaethau cymorth:

= Darpariaeth cymell, cwnsela a gwybodaeth arbenigol;

= Gwasanaeth sydd ar gael dros y ffon ac ar-lein;

= Gwasanaeth sy’n cwmpasu materion personol a rhai sy’n gysylltiedig a gwaith;

= Gwasanaeth cyfrinachol ac annibynnol, yn rhad ac am ddim, 24 awr y dydd, 7 diwrnod

yr wythnos.

| ddefnyddio’r gwasanaeth hwn, gall staff ffonio 08000 562 561 neu droi at
www.educationsupportpartnership.org.uk

Ynghyd a’r llinell gymorth i gyflogeion, mae’r sefydliad hefyd yn gallu cynnig cymorth ychwanegol trwy
gyfrwng cwnsela wyneb yn wyneb i gyflogeion dan amgylchiadau penodol pan ystyrir y buasai hyn yn
fuddiol i’r unigolyn.

Mae fframwaith o bolisiau a gweithdrefnau yn cynorthwyo i gynnal iechyd a llesiant staff. Ynghyd &’r
polisiau a grybwyllir uchod, ceir polisiau eraill i gynorthwyo i gynnal llesiant staff gan gynnwys Polisi
Bwlio ac Aflonyddu, Polisi Menopos, Polisi Trawsnewid yn y Gwaith, Polisi Trais Domestig a Pholisi
Alcohol a Chyffuriau. Mae’r olaf o’r rhain yn cynnig fframwaith cyson a theg i reoli problemau yn
ymwneud d chamddefnyddio sylweddau ac yn nodi’r cymorth sydd ar gael a chreu hinsawdd sy’n
annog cyflogeion sy’n ystyried bod ganddynt anawsterau o ran dibyniaeth ar alcohol a/neu gyffuriau i
geisio cymorth.

3.9 Hyfforddiant a datblygu

I allu cyflawni eu rolau’n effeithiol, mae ar ein staff angen y sgiliau, y wybodaeth, yr agweddau a’r
ymddygiadau priodol. Trwy gyfrwng ein cynllun dysgu a datblygu blynyddol, byddwn yn darparu
cyfleoedd hyfforddiant a datblygu priodol i'r staff sy’n cynorthwyo i gyflawni nodau ac amcanion ein
sefydliad ac yn galluogi ein staff i gynnig gwasanaethau rhagorol i’'n dysgwyr.

Yn dilyn ein cyfranogiad mewn prosiect iechyd meddwl a llesiant, mae 26 aelod o’n staff cymorth ac
15 aelod o’n staff cyflawni wedi’u hyfforddi i fod yn Llysgenhadon lechyd Meddwl. Mae ganddynt
gyfrifoldeb i hyrwyddo iechyd meddwl a chynorthwyo i gynnal hynny yn y sefydliad drwyddo draw.
Mae rhagor o hyfforddiant wedi’i ddarparu i alluogi 13 aelod o’r staff i ddod yn Swyddogion Cymorth
Cyntaf lechyd Meddwl. Bydd yr aelodau hyn o’r staff yn cynorthwyo staff neu ddysgwyr a allai brofi
gofid yn sgil iechyd meddwl a’u cyfeirio at y cymorth arbenigol perthnasol.

Bydd rhaglen i hybu ymwybyddiaeth o iechyd meddwl! yn cael ei darparu i'r holl staff, yn cynnwys
sesiynau ynghylch ymwybyddiaeth o iechyd meddwl a chydnerthedd personol, a hyfforddiant
ynghylch iechyd meddwl| a chydnerthedd i reolwyr.

3.10 Diogelu

Mae gan y Sefydliad Bolisi Diogelu cynhwysfawr. Caiff cynnwys y polisi hwn ei gyfleu yn dda a darperir
hyfforddiant yn rheolaidd. Bydd staff yn adnabod arwyddion rhybuddio sylfaenol ac maent yn gwybod
beth yw’r weithdrefn i roi gwybod am bryderon a digwyddiadau yn ymwneud & diogelu. Rhoddwyd
hyfforddiant ynghylch diogelu i’n Canghennau yn ystod 2021.

Mae tudalen “Cadw’n Ddiogel” ar gael ar ein gwefan ar gyfer dysgwyr, aelodau a staff. Mae’r dudalen
e hon yn cynnwys gwybodaeth am ddiogelu, dyletswydd Prevent a chadw’n ddiogel ar-lein.



3.11 Gweithio mewn partneriaeth

Mae AOC|ALW yn un o bartneriaid cydweithredu prosiect sy’n cael ei arwain gan y Brifysgol Agored a
nawdd gan Gyngor Cyllido Addysg Uwch Cymru (CCAUC). Mae’r cydweithredu hwn wedi mynd ati i
ddatblygu portffolio o adnoddau a chyrsiau ynghylch iechyd a llesiant, i gynorthwyo dysgwyr sydd
efallai’n profi anawsterau ynghylch rhai agweddau ar fod yn oedolyn sy’n dysgu. Bydd y cydweithredu
yn caniatau i AOC|ALW ymgorffori’r adnoddau yn yr arweiniad ynghylch llesiant sydd ar gael ar ei
wefan ei hun.

Trwy ymwneud & Phartneriaeth Dysgu yn y Gymuned Caerdydd a’r Fro, mae AOC|ALW wedi bod yn
brif bartner yn y gwaith o ddatblygu arolwg ynghylch lechyd a Llesiant dysgwyr. Bwriad hynny yw
casglu adborth am fuddion cyfranogi mewn addysg OI-16 ar gyfer oedolion sy’n ddysgwyr.

Mae AOC|ALW yn gyfrannwr gweithgar at Grwp lechyd a Llesiant Staff a Dysgwyr Llywodraeth Cymru,
a sefydlwyd yn ystod y pandemig. Mae’r sefydliad yn gweld gwerth yn y cyfle i gael y wybodaeth
ddiweddaraf am faterion sy’n datblygu, arferion presennol a phrofiadau cyffredin.

Bydd y sefydliad yn ymgysylltu ag amrywiaeth o randdeiliaid er mwyn cynorthwyo dysgwyr a staff ag
ystod o anawsterau yn ymwneud ag iechyd meddwl, iechyd emosiynol a llesiant. Er enghraifft, mae
gan ein haelodau a’n canghennau rél allweddol o ran dwyn sylw at anawsterau llesiant megis
unigrwydd. Mae Grwp newydd y Mudiad Gwirfoddol yn cynnig cyfle i ymgysylltu &'n sefydliad
gwirfoddol ynghylch materion iechyd a llesiant.

4.0 Mesur Effaith
Byddwn yn defnyddio dull sy’n seiliedig ar dystiolaeth i fesur effaith yr ymyriadau a ddisgrifir uchod.

Gwahoddir yr holl staff i gyfranogi mewn arolwg o’r staff at ddibenion darparu data sylfaenol a
chynnig cyfleoedd i nodi tueddiadau a meysydd blaenoriaethol ble ceir angen penodol am
ymyriadau. Mae’r arolwg o’r staff yn casglu adborth am gwestiynau yn ymwneud ag iechyd a
llesiant.

Fel rhan o’u gwerthusiad o’r cwrs, gofynnir i’'n dysgwyr fyfyrio ynghylch y canlyniadau y byddant
wedi’u cyflawni erbyn diwedd eu cyrsiau. Bydd y sefydliad yn monitro lefelau’r canfyddiadau hyn (a
chymaryddion eraill), er mwyn dirnad sut mae dysgu yn dylanwadu ar iechyd a llesiant dysgwyr.

Mae arolwg ar wahan ynghylch lechyd a Llesiant wedi’i ddatblygu i sicrhau rhagor o ddirnadaeth
ynghylch sut bydd dysgu gan oedolion yn dylanwadu’n gadarnhaol ar iechyd meddwl a llesiant
dysgwyr.

Defnyddir y mesurau dilynol i asesu effaith y Strategaeth lechyd a Llesiant a’r camau cysylltiedig a
weithredir gan y sefydliad:

e Adborth gan ddysgwyr (o gymharu a tharged i sicrhau bod 95%+ o ddysgwyr yn nodi
bod lefel eu boddhad yn “dda/da iawn”);

e Cynnydd a gofnodir gan ddysgwyr sydd wedi’u cyfeirio eu hunain i gael gwasanaeth
cwnsela;

e Canlyniadau’r arolwg o’r staff (o gymharu a tharged o 80% o ran boddhad y staff);

e Ystadegau ynghylch absenoldeb (o gymharu & tharged i sicrhau lefel presenoldeb staff
sy’'n 97%);

e Nifer yr awgrymiadau a anfonir gan staff i fewnflwch y cyfeiriad e-bost penodol i'w
galluogi i gynnig sylwadau ac awgrymiadau, a nifer a chanran yr awgrymiadau y bwrir
ymlaen a hwy

e Ffigurau trosiant y staff

e Nifer y cwynion cyflogaeth a godir gan staff

e Nifer yr ymyriadau y bydd staff sydd wedi cael hyfforddiant ynghylch Cymorth Cyntaf
lechyd Meddw! yn ymdrin & hwy

¢ Cynnydd staff sy’n cael eu cyfeirio at gymorth trwy wasanaethau cwnsela

5.0. Monitro ac Adolygu

Bydd y Strategaeth lechyd a Llesiant yn cael ei hadolygu bob 6 mis a’i fonitro ar y cyd gan y Pwyllgor
Profiadau Dysgwyr a’r Pwyllgor Adnoddau.

